
TSOM NA MATSEIXMAⁿ 

NA JNDA̱ N'Aⁿ NA 

COLEIL'UE'E TS'IAⁿ NA 

COL'A NCJO NA COT'O̱M 

CHATSO NOMN' O̱M

Lengua: AMUZGO DE GUERRERO 

1. WANAA NA CWJIITS'Aⁿ Waa na jndu'

na ncwjiilu' ts'iaⁿ, 'neiquio ndo xjo o l'o̱ts'iaⁿ na

neicaⁿ', chuna tjôlu', ndo chunantyol'ua', nda̱a̱

ndyol'ua' na tyuaa'ti o quiana jnda̱ ta̱il'uee'lu'

ts'iaⁿ. Ts'aⁿ na majnda̱ xonda̱a̱ nts'a nw'aa'a na

nc'om nt'o̱mcheiⁿ' no̱m 'nan'.

2. NDA̱A̱ NTY'IA' N'O̱M NA MATSEIXMAⁿA' Waa

na jndu' na ndyi' nacueyuu cwanti'jnda na cwi cwi no̱m

tsi'an na macaⁿ', 'nei'naⁿ coleixmaⁿa', cwanti' nac'jeti na

jnda̱i internet na maquinñom', mati cueyuu ndyi' cwanti'

tsjo̱'njeiⁿ na ndyii' cwanti' jnda̱ teil'c'ueelu', ‘nein xue

ndo xjen conty'cuiina' ndo na cueyuu.

3. Ñ'O̱M NA COLJOTEIⁿ NA JNDAA'A, NA

MATY'IOMYAHA' NDO NANEICWIXJE, Tsom na

coleinchu' ñ'om, ndo tsom naljôo macahaⁿ' leil'jeiha'

neiquio ñ'omtsco’, neiquio ñ’om na tijndeiha' nty'iaa'

ts'aⁿ, ndo ñ'om naxcwetyi na matseixmaⁿa', chucwaⁿ

ts'iaⁿ na macaⁿ', ndo chu macaⁿ' ntseinda̱'. Tsom wa

nda̱a̱ nchuiina' cweto̱mtyi xjeⁿ na 'u nquia' na wanaan.

4. NTSEINAALU' XJO Waa na jndu' na l'caⁿ' na

nahaⁿ xjo 'naⁿ' nacueyuu, ticahaⁿ' na jndye no̱m

lcaⁿha', xjeⁿ na jndâ ntycuii na jndei tsom namatyol'ua',

o jndâ tyiol'ua'n'eiⁿ' na chojnaⁿ' chuxjeⁿ na macahaⁿ'.

5. NDA̱A̱ NTSEICWINOM NUMERO 'NAⁿ'

CWICHEⁿ' XJO Waa na jndu' nacueyuu nseicweno̱m'

majuti numero 'naⁿ' yujô na 'u l'uets'o̱m. 'Neixjeⁿ na 'u

l'caⁿ' ñ'om wa leiyoo'naⁿ' naquii na cwi xuee o 'o̱m xuee

na nacoluii ts'iaⁿ, xjen 'u lcan na ljo'.

6. NC'JO NA YA L'A TS'Iaⁿ NDO LJEI NO

COTANÑOM'NA Waa na jndu' na nquinñom' ljei

na matseixmaⁿ xjo na mañ'om̱', ljei na

ntseijndahana' na xjo 'naⁿ' jndâ maya nts'aha' ts'iaⁿ.

Matseixmaⁿ' na ts'aⁿ na majnda̱, ntyquiaa

ntyquien'aⁿ xuee nacoluii ts'iaⁿ na wanaan na nty'ia'

na xotseilioo' xjo 'naⁿ'

7. CHU' LEIL'UEELU' XJO NA MAÑ'O̱M'

NDO XONDA̱A̱ L'A N'An YUNAL'UEE

N'OOM QUIOOLU' Neixjeⁿ na'u lcaⁿ' cwi xjo

matseixmaⁿ' na nquinñom' xjo na l'ue, na

xotseilioo', na nda̱a̱ lei'ueelu' chatso 'naⁿ na

maleichuha'.

8. CHU' NA NCWENÑOMHA'U NEIQUIO XUE'

Tseixmaⁿ' na ncwenñomha'u ndo ñ'o̱m na matseinñei'

naqui xjo 'naⁿ', ts'aⁿ na majnda̱a̱ macahaⁿ' na ntyquia

ljei na matsoha ñ'o̱m wa. Cweto̱mtyi xjen na ‘u

ncancwee jo na nda̱a̱ nc’o̱’ ntyo’ ts'aⁿ na majnda̱a̱

nda̱a̱ ncjo no̱m o na nc’uaⁿ nt'o̱mcheⁿ' n’an na conda̱’

‘nan ‘u.

9. CANTY'JA NA YA NDO XCUEE NTS'AHA'

TS'Iaⁿ Tseixmaⁿ' na nquinñom' chatso ts'iaⁿ naya naqui xjo

'na chaxjeⁿ matso ljei na tseixmaⁿ IFT.

Tseixmaⁿ' na ts'aⁿ na majndaa̱,̱ tyicwanahaⁿ na nsei’ndaa, o

ncjaquiee, na nty'iaa' ndo nseijnaaⁿ', 'naⁿ na manty'iaa', ndo

'naⁿ na mache', macaⁿha' ncweenñom̱' 'naⁿ na cwetomtyi 'u

ntyji'.

10. TSOM NA NTYOL'UA' matseixmaⁿ' na

ts'aⁿ na majnda̱a̱ nty'iaa nacueyuu tsom na

maleichuha' cwi cwi no̱m ts'iaⁿ na ndyol'ua', o

no̱o̱m yu na teiljeii cwantyi' chojnna' cantyja

'naⁿ ts'iaⁿ o l'o̱ts'iaⁿ na maleil'ueelu'.

11. QUIANA NTSEITSU' O LEIX'UEE XJO 'NAⁿ'

JNDEI M'AHAn' NDA̱JNDA̱I 'U Waa na jndu' quiana

ntseitsu xjo 'naⁿ', tyijndeiha' nseindyi' ndo l'caⁿ' na

ntyquiaanda' majutyii numero' na maleilc'ueelu', ndaa̱̱ l'caⁿ'

na catyje ts'iaⁿ na max'ee xjo na seitsu'. Mati ndaa̱̱ n'cuaⁿ'

nacueyuu numero’ 911, quio juha' ndaa̱̱ nty'iaa yu’chcue

m'aⁿ' na macuaⁿ' jona ndaj̱ndai̱ha' 'u.

12. TS'Aⁿ NA MAJNDA̱A̱ NSEIL'UEE 'U

NACUEYUU, Waa na jndu' na nacueyuu ncjaquie'

meinquiaaxjeⁿ na cwi xue, naqui ncjo yu na nc'o̱ ts'aⁿ na

majndaa̱,̱ o 'neixjeⁿ na neitseinñein neiquio cwi ts'a

matseixmaⁿ' na tincwinom̱'ha' na nc'oṯs'aⁿ naqui cwi minuto.

Quiana nseintyi' 'naⁿ na tyiweets'om̱ macahaⁿ' leinchuha'

naquii na quin'om̱ xuee na coluii ts'iaⁿ

13. TELE NA MATYOL'UA' Matseixmaⁿ'

nacueyuu nty'ia' canal xjeⁿ na tseixmaha tele,

ndo nda̱a̱ l'caⁿ' na catyje 'naⁿ' na tyineinty'ia'

14. CHU COTEINÑOM' LAN'IAⁿ 'U Waa

na jndu' na nseintyi' naquii wats'iaⁿ na max'ee

ts'iaⁿ neiquio luiincjo 'naⁿ na tyiweets'o̱m,

quiana tyilju' o tincwitseinda̱a̱na' ts'iaⁿ na

maquinñom’.


